
 ПРЕДЛОГ-ОДЛУКА 

 за давање согласност за склучување Договор за реализација на проектот 
„Подобрена достапност на образовните установи за лица со попреченост’’ 

во СУГС „Јосип Броз Тито“ – Скопје 
 

 
 
 

 
 

 
 
 
 
 

Скопје, септември 2026 година 
 
 

 
 

ПРЕДЛОГ 
 
Врз основа на член 36 од Законот за локалната самоуправа („Службен весник на 
Република Македонија” бр.5/02 и „Службен весник на Република Северна 



Македонија” бр.202/24), Советот на Град Скопје, на ____ седница, одржана на 
____________  година,  донесе: 
 

   ОДЛУКА 
за давање согласност за склучување Договор за реализација на проектот 

„Подобрена достапност на образовните установи за лица со попреченост’’ 
во СУГС „Јосип Броз Тито“ – Скопје 

 
 

                                                                                Член 1 
 

Со оваа Одлука се дава согласност за склучување Договор помеѓу Град Скопје, 
Министерството за образование и наука на Република Северна Македонија  и СУГС 
„Јосип Броз Тито“ – Скопје, за реализација на проектот „Подобрена достапност на 
образовните установи за лица со попреченост“, во рамки на програмата „ЕУ за 
инклузивност – ИПА 2019/041‑263/07.04/МК/Inclusion“. 
                                                                  
                                                                     Член 2  
 
Се овластува Градоначалникот на Град Скопје да го потпише Договорот од член 1 на оваа 
Одлука.  
 

Член 3 
 

Оваа Одлука влегува во сила со денот на објавувањето во „Службен гласник на 
Град Скопје”. 
 
             
 
 
 
 
Број _________​ ​ ​ ​ ​       СОВЕТ НА ГРАД СКОПЈЕ 
________ 2026 година ​ ​ ​ ​               ПРЕТСЕДАТЕЛ​
  Скопје                                                                   проф.д-р ДАМЕ ДИМИТРОВСКИ 
                  ​ ​ ​ ​ ​                    _______________________ 
 
 
 
 
 
 
 
​  
 
 
 
 
 

О б р а з л о ж е н и е 
 



Со член 36 од Законот за локалната самоуправа („Службен весник на 
Република Македонија” бр.5/02 и „Службен весник на Република Северна 
Македонија” бр.202/24) утврдени се надлежностите на Советот. 

 
Проектот „Подобрена достапност на образовните установи за лица со 

попреченост“, во рамки на програмата „ЕУ за инклузивност – ИПА 
2019/041‑263/07.04/МК/Inclusion“ е започнат во 2019 година, како дел од 
националните активности за обезбедување инклузивно образование и пристапност на 
јавните образовни установи.  

Министерството за образование и наука на Република Северна Македонија, 
на ден 13.12.2021 година, до Град Скопје достави иницијатива за соработка со прилог 
проектна програма за СУГС „Јосип Броз Тито“- Скопје, за реализација на проектот 
„Подобрена достапност на образовните установи за лица со попреченост“, во рамки 
на програмата „ЕУ за инклузивност – ИПА 2019/041‑263/07.04/МК/Inclusion“. Проектот 
предвидува изведба на градежни активности за изградба на надворешен  
лифт-платформа прилепен на објектот, означување на едно паркинг место за лица со 
попреченост и поставување на соодветен знак на постојната ограда, обезбедување на 
тоалет за лица со попреченост и поставување на информативни знаци и табли внатре 
во училишната зграда во согласност со ИСО стандардот (ISO 21542:2011(E) со цел 
обезбедување непречен пристап и движење на лица со попреченост и подобрување 
на условите за инклузивно образование. 

Во 2026 година Министерството за образование и наука презема активности 
за целосна реализација на проектот, со што се создаваат услови за негово практично 
спроведување. Со склучувањето на договорот меѓу Град Скопје, Министерството и 
средното училиште ќе се обезбеди правна основа Министерството да отпочне 
постапка за јавна набавка за избор на изведувач на градежните работи, со што ќе се 
обезбеди транспарентна и законска постапка за избор на најповолен понудувач. 

Во рамки на оваа соработка, Министерството за образование и наука се 
јавува како кофинансиер на проектот односно носител на финансиските обврски за 
целосна реализација на истиот, додека Град Скопје е задолжен да обезбеди 
организациски и административни услови и да учествува како договорна страна. 

 
Со оваа одлука Советот на Град Скопје обезбедува правна основа за 

реализација на проектот, кој има значајна општествена и образовна вредност. Со 
неговата имплементација ќе се изврши прилагодување на училишната зграда за 
непречен пристап и движење на лица со попреченост, како и обезбедување еднакви 
услови за образование на сите ученици со попреченост, во согласност со 
европските стандарди за инклузивност и пристапност. 
 

Врз основа на наведеното, предлагаме Советот на Град Скопје да ја донесе 
предложената Одлука за давање согласност за склучување Договор за реализација 
на проектот „Подобрена достапност на образовните установи за лица со 
попреченост’’ во СУГС „Јосип Броз Тито“ – Скопје. 

